
ᓇᐃᓈᕐᓯᒪᔪᑦ ᐅᖃᐅᓯᒃᓴᐃᑦ  

ᐊᕋᒍᑕᒫᑦ ᐅᔭᕋᓂᕆᒥᕐᒧᑦ ᖃᐅᔨᓴᕐᓂᖅ ᓇᓂᓯᕕᒃᒥ ᐅᔭᕋᒃᑕᕐᕕᕕᓂᕐᒥ 2018. ᖃᐅᔨᓴᕐᓂᖅ ᐅᑯᓂᖓ 
ᐊᑐᓚᐅᕐᑐᖅ:  

• ᐱᔭᕇᕐᑕᐅᓚᐅᕐᑐᖅ ᖃᐅᔨᓴᕐᑕᐅᓂᖓ ᐃᓕᓯᒪᔪᓄᑦ ᖃᐅᔨᒪᔨᐅᔪᓄᑦ. ᖃᐅᔨᓴᕐᑕᐅᓂᖓ 
ᐱᖃᓯᐅᑎᓪᓗᒍ ᑕᑯᓇᒃᑕᐅᓪᓗᑎᒃ ᓴᓇᓯᒪᔪᑦ ᓇᓂᓯᕕᒃ ᐅᔭᕋᒃᓂᐊᕐᕕᒃᒥ ᑕᐃᒪᖓᑦ 2004.  

• ᐃᓕᔭᐅᓂᖓ ᖃᐅᔨᓴᕈᑎᓂᒃ ᐃᒪᐅᓂᖓᓂᒃ ᐃᒪᖃᕐᕕᐅᔪᒥ ᐊᒻᒪᓗ ᑕᓯᓕᐊᕆᓯᒪᔪᖅ 
ᓴᓗᒻᒪᕐᓴᐃᕕᒃ. 

• ᑲᑎᑕᐅᓪᓗᑎᒃ ᖃᐅᔨᓴᕐᑕᐅᓯᒪᔪᑦ ᑎᑎᕋᕐᓯᒪᔪᑦ ᖃᐅᔨᓴᕐᕕᐅᒧᓂᑦ ᐅᔭᕋᒃᑕᕐᕕᕕᓂᐅᑦ ᐊᕙᑖᓂ. 
ᑎᑎᕋᕐᓯᒪᔪᑦ ᑲᑎᑕᐅᔪᑦ ᖃᖓᒃᑰᖓᔭᕆᐊᖃᕐᓂᖏᑦ ᒪᓕᒃᖢᒋᑦ ᐃᒥᕐᒧᑦ ᐱᔪᓐᓇᐅᑎᖓᓂ. 

• ᕿᒥᕈᔭᐅᓗᓂ ᐅᔭᕋᓕᕆᓂᖅ ᖃᐅᔨᓴᕐᓂᕐᒧᑦ ᑎᑎᕋᕐᓯᒪᔪᑦ ᖃᓄᐃᓕᕙᓪᓕᐊᑎᒋᖕᒪᖓᑕ 
ᓴᓗᒻᒪᕐᓴᐃᓪᓗᑎᒃ ᓴᓇᓯᒪᔭᖏᑦ ᐋᕿᒃᓯᒪᓂᖓ ᒪᓕᒃᖢᒍ.  

• ᐋᕿᐅᒪᑎᑕᐅᓪᓗᑎᒃ ᐊᑭᓐᓇᖓᓂ ᑕᓯᖅ ᑰᖓ ᐊᒻᒪᓗ ᑲᓇᖕᓇᖓᓂ ᑕᓯᖅ ᖃᑦᑎᒃᓯᓕᕐᓯᒪᔪᖅ 
ᐊᕙᑎᖓ. 

ᐊᑖᓃᑦᑐᑦ ᑎᑎᕋᕐᓯᒪᔪᑦ ᓇᐃᓵᕐᓯᒪᓪᓗᑎᒃ ᐱᓗᐊᕐᓂᕆᔭᖏᓐᓂᒃ ᖃᐅᔨᔭᐅᔪᓂᒃ, ᖃᓄᐃᓐᓇᓱᒋᔭᐅᔪᓂᒃᓗ 
ᐊᒻᒪᓗ ᐊᑐᓕᖁᔭᐅᔪᓂᒃ ᖃᐅᔨᓴᕐᓂᖏᑦ ᐊᕋᒍᖓᒥ 2018 ᐅᔭᕋᓕᕆᓂᕐᒧᑦ ᒪᓕᒃᓗᒋᑦ ᓇᓂᓯᕕᒃ 
ᐅᔭᕋᒃᑕᕐᕕᕕᓂᐊᓂ.  

ᖃᑦᑎᒃᓯᓕᕐᓯᒪᔪᑦ  

ᐊᑭᓐᓇᖓᓂ ᑕᓯᖅ ᐊᒻᒪᓗ ᖃᐅᔨᓴᕐᕕᐅᔪᖅ ᑕᓯ ᐊᕙᑎᖏᑦ ᓱᕋᒃᓯᒪᖏᑦᑐᑦ ᖃᑦᑎᒃᓯᓕᕐᓯᒪᔪᑦ 
ᓄᖑᑉᐸᓪᓕᐊᖏᑦᑐᑦ ᐊᓂᐊᔪᖃᖏᑦᑐᖅ. ᑰᒃᐸᓪᓕᐊᓂᖓ ᖃᑦᑎᒃᓯᓕᕐᓯᒪᔪᑦ ᐊᑯᓐᓂᖓᒍᑦ ᑲᓇᖕᓇᖓᓂ 
ᑕᓯᖅ ᖃ ᐃᒪᐃᔭᕐᐸᓪᓕᐊᓪᓗᓂ ᑕᓯᓕᐊᕆᓯᒪᔪᒧᑦ ᑰᒃᐸᓪᓕᐊᓪᓗᓂ ᒥᑭᑦᑐᒥᒃ. 

ᑰᓕᐅᕐᑕᐅᓯᒪᔪᑦ  

ᐊᑭᓐᓇᖓᓂ ᑕᓯᕐᒥᑦ ᑰᖕᓂᖓ ᐊᑐᑎᖃᑦᑎᐊᕐᑐᖅ ᐃᒪᐃᔭᕐᐸᓪᓕᐊᔪᖅ ᖄᕆᔭᖓᓂᑦ ᐊᐅᓚᓂᖃᑦᑎᐊᕐᖢᓂᓗ 
ᓴᓇᓯᒪᓂᖓ ᒪᓕᒃᖢᒍ. ᓄᖑᑉᐸᓪᓕᐊᓂᖓ ᑭᒃᓕᖓᓂᑦ ᑰᓕᐊᖑᓯᒪᔫᑦ, ᐊᒻᒪᓗ ᓄᖑᑉᐸᓪᓕᐊᓂᖓ 
ᓴᐅᒥᖓᖓᓂᑦ ᑭᒃᓕᖓᓂᑦ, ᖃᐅᔨᔭᐅᓚᐅᕐᑐᖅ 2018, ᑕᐃᒪᐃᖃᑦᑕᕐᓯᒪᒃᒥᒃᒪᑦ ᑭᖑᓂᑦᑎᓐᓂ 
ᖃᐅᔨᓴᕐᑕᐅᑎᓪᓗᒍ, ᐱᔾᔪᑎᖃᕐᑐᕐᓕ ᐊᐳᑎ ᐊᐅᒃᐸᔾᔨᐊᑎᓪᓗᒍ ᓯᒻᒥᐅᑎᓯᒪᑎᓪᓗᒍ ᓴᓂᕋᓄᑦ 
ᑰᓕᖃᑦᑕᕐᓂᖓᓄᑦ. ᑕᑯᔭᐅᔪᑦ ᒪᓕᒃᓗᒋᑦ, ᓴᓇᔭᐅᒃᑲᓐᓂᓚᐅᕐᑐᖅ, ᖃᐃᖃᒃᓴᕐᑕᐅᓪᓗᓂ, ᑰᒃᓕᐊᕆᓯᒪᔪᖅ 
2018−ᒥ. ᑰᓕᐊᕆᓯᒪᔪᖅ ᖃᐅᔨᓴᕐᑕᐅᖏᓐᓇᕆᐊᓕᒃ ᓄᖑᑉᐸᓪᓕᐊᖏᒃᑲᓗᐊᕐᒪᖔᑦ ᐊᒻᒪᓗ 
ᐋᕿᒋᐊᕐᑕᐅᒃᑲᓐᓂᖃᑦᑕᕐᓗᓂ ᐱᔭᕆᐊᖃᕌᖓᑦ.  

ᑕᑯᔭᐅᓯᒪᓂᖓᓄᓪᓗ ᑭᖑᓂᑦᑎᓐᓂ ᖃᐅᔨᓴᕐᑎᓪᓗᒋᑦ, ᒥᑭᑦᑑᓪᓗᓂ ᑕᓯᖑᕐᐸᓪᓕᐊᔪᖅ ᖄᖓᓂ ᑰᒋᐊᖓᓂ. 
ᐃᒪᖑᕐᐸᓪᓕᐊᒐᓗᐊᕐᑎᓪᓗᒍ ᐃᒃᐱᒃᓇᐅᑎᔾᔨᐊᖏᑦᑐᖅ ᐋᕿᒃᓯᒪᓂᖓᓄᑦ; ᐃᒪᐃᔭᕐᑕᐅᔭᕆᐊᖃᖏᑦᑐᖅ.   

ᐊᓂᐊᕙᓪᓕᐊᓂᖓ ᐊᑭᓐᓇᖓᓂ ᑕᓯᖅ ᑰᒃᐸᓪᓕᐊᓂᖓ ᐊᕙᑖ ᑲᑦᑐᕐᓯᒪᔪᖅ ᐊᕋᒍᓂ ᐊᓂᒍᕐᑐᓂ, 
ᑎᒥᑦᑎᐊᖓᓃᑦᑐᖅ ᐃᒪᑭᒃᓕᕙᓪᓕᐊᓂᖓᓄᑦ.  



ᑲᓐᔩᑯ ᐅᔭᕋᒃᑕᕐᑎᑦ Canzinco Mines Ltd., ᓇᓂᓯᕕᒃ ᐅᔭᕋᒃᑕᕐᕕᒃ ᓄᓇᕗᑦ ᒫᔨ 11, 2019 
2018 ᐊᕋᒍᑕᒫᑦ ᐅᔭᕋᓕᕆᓂᕐᒧᑦ ᖃᐅᔨᓴᕐᓂᖅ ᐱᓕᕆᐊᒃᖑᔪᖅ ᓈᓴᐅᑕ.: 0255029 

Nanisivik Mine 2018 Annual Geotechnical Inspection Report  

BGC ENGINEERING INC.  

ᓄᖑᑉᐸᓪᓕᐊᒃᑲᓐᓂᕐᓂᖓ ᑎᒥᑦᑎᐊᖓᓂ ᑕᓯᓕᐊᕆᓯᒪᔫᑦ ᖃᐅᔨᔭᐅᓚᐅᕐᒥᔪᖅ 2018, ᓄᖑᑉᐸᓪᓕᐊᓂᖓ 
ᐋᕿᒋᐊᕐᑕᐅᓚᐅᕐᓯᒪᒐᓗᐊᕐᑎᓪᓗᒍ ᐊᕌᓂ. ᒪᓕᒃᖢᒋᑦ ᐃᒥᐅᑦ ᐱᐅᑎᒋᓂᖓᓂᒃ ᖃᐅᔨᓴᕐᓂᐅᔪᑦ 
ᑲᓇᖕᓇᖓᓂ ᑕᓯᖅ ᐊᖁᑎᒥᑦ ᓄᖑᓂᖃᓚᐅᕐᑎᓪᓗᒍ 2008, ᐊᓂᐊᕙᓪᓕᐊᔪᖅ ᐃᒥᖅ ᑕᓯᓕᐊᕆᓯᒪᔪᒥᑦ 
ᖃᓄᐃᓕᕙᓪᓕᐊᔾᔪᑕᐅᖏᑦᑐᖅ ᐊᑭᓐᓇᖓᓂ ᑕᓯᕐᒧᑦ ᓴᓇᔭᐅᓯᒪᔪᒧᑦ. ᐊᓂᐊᕙᓪᓕᐊᓂᖓ 
ᖃᐅᔨᓴᕐᑕᐅᕙᓪᓕᐊᖏᓐᓴᕆᐊᓕᒃ. ᓴᓇᔭᐅᒃᑲᓐᓂᕆᐊᖃᕐᒪᖔᑦ ᐃᓱᒪᒋᔭᐅᔭᕆᐊᓕᒃ.  

ᓄᖑᑉᐸᓪᓕᐊᓂᖓ ᑲᓇᖕᓇᖓᓂ ᑕᓯᖅ ᖃᑦᑎᒃᓯᓕᕐᓯᒪᔪᒥ ᖃᐅᔨᔭᐅᓚᐅᕐᑐᖅ. ᓄᖑᑉᐸᓪᓕᐊᓂᖓ 
ᐱᔾᔪᑎᖃᕐᑐᖅ ᑰᑲᑕᒃᓂᖓᓄᑦ ᓯᒥᒃᓯᒪᑎᓪᓗᒍ ᓯᓛᑖᓄᑦ ᑰᖓᑕ. ᓄᖑᓐᓂᕐᓴᐅᒃᑲᓐᓂᕐᑐᖅ ᐊᕋᓂᒥᑦ 2017. 
ᑕᑯᔭᐅᔪᑦ ᒪᓕᒃᓗᒋᑦ ᓴᓇᔭᐅᒃᑲᓐᓂᓚᐅᕐᑐᖅ ᖃᑦᑎᒃᓯᓕᕐᓯᒪᔪᖅ ᐊᕋᒍᖓᓂ 2018. ᓴᓇᔭᐅᓂᖓ 
ᓯᕕᖓᓂᖓ ᒪᓕᒃᑕᐅᓪᓗᓂ ᑐᐊᐸᓕᕐᑕᐅᒃᑲᓐᓂᕐᖢᓂ ᖄᓕᕐᑕᐅᒃᑲᓐᓂᕐᖢᓂᓗ. ᐊᓂᐊᕙᓪᓕᐊᓂᖓ 
ᑭᒃᓕᖓᓂᑦ ᓴᐅᒥᖓᓂᑦ ᑕᑯᔭᐅᓚᐅᕐᒥᔪᖅ ᐊᕋᒍᖓᓂ 2018. ᐊᓂᐊᕙᓪᓕᐊᓂᖓ ᖃᓄᑎᒋᕐᓂᖓ ᐊᕋᓂᑐᑦ 
ᐊᓂᐊᕙᓪᓕᐊᑎᒋᓚᐅᕐᑐᖅ ᐃᒥᑐᐅᓐᓇᐅᓪᓗᓂᓗ ᓄᓇᕈᔪᖃᖏᑦᑐᖅ. ᖃᑦᑎᒃᕐᓯᓕᕐᓯᒪᔪᖅ 
ᖃᐅᔨᓴᕐᑕᐅᖏᓐᓴᕆᐊᖃᕐᑐᖅ ᓄᖑᑉᐸᓪᓕᐊᖏᒃᑲᓗᐊᕐᒪᖔᑦ ᐊᓂᐊᕙᓪᓕᐊᖏᒃᑲᓗᐊᕐᒪᖓᓪᓗ ᐃᒥᐅᓂᖓ.   

ᖁᐊᖑᐃᓐᓇᕐᑎᑦᑎᔪᖅ ᖄᖓ  

ᖃᐅᔨᓴᐅᕐᑕᐅᓂᖓ ᒪᓕᒃᓗᒍ ᑎᑎᕋᕐᑕᐅᓯᒪᔪᑦ ᐊᔾᔨᒌᖏᑦᑐᓂ ᖃᐅᔨᓴᕈᑎᓂᑦ ᐊᐅᒃᐸᓪᓕᐊᓂᖓᓂᒃᓗ, 
ᖁᐊᖑᐃᓐᓇᕐᑎᑦᑎᔾᔪᑎᖓ ᖄᖓ ᑐᐊᐸᒃ ᐊᑐᑎᖃᑦᑎᐊᕐᑐᖅ ᐊᕋᒍᖓᓂ 2018. ᖁᐊᖑᐃᓐᓇᕐᑎᑦᑎᓇᓱᒃᑐᖅ 
ᖄᖓ ᑐᐊᐸᒃ ᖁᓪᓕᕐᐸᖓ ᐊᐅᒃᐸᓪᓕᐊᖃᑦᑕᕋᓗᐊᕐᖢᓂ ᐃᓗᐊ ᖁᐃᖑᐃᓐᓇᕐᑐᖅ, ᐊᐅᔭᐅᒍᓗᐊᕐᑯᓪᓗ. 
ᐊᐅᒪᓂᖓ ᒥᑭᓐᓂᕐᓴᐅᓚᐅᕐᑐᖅ ᐊᕋᓂᒥᑦ 2017 ᖃᐅᔨᓴᕐᑕᐅᓯᒪᔪᓪᓗ ᒪᓕᒃᓗᒋᑦ, ᓂᒃᓚᓱᒃᓂᕐᓴᐅᓂᖓᓗ 
ᐊᐅᔭᐅᔪᒥ. ᒥᑭᑦᑐᒥᒃ ᓄᖑᐸᓪᓕᐊᓂᖃᓚᐅᕐᑐᖅ, ᓄᑎᒃᐸᓪᓕᐊᓂᖓ ᐊᒻᒪᓗ ᐊᐅᒃᐸᓪᓕᐊᓂᖓ 
ᑕᑯᔭᐅᓚᐅᕐᑐᖅ. ᑖᒃᑯᐊ ᖃᐅᔨᔭᐅᔪᑦ ᓱᕋᐅᑎᔾᔨᐊᖏᑦᑐᑦ ᖁᐊᖑᓂᖓᓄᑦ ᐃᒥᐅᓪᓗ ᐱᐅᑎᒋᓂᖓᓄᑦ 
ᖃᓂᒋᔭᖓᓄᑦ. ᐅᓄᕐᑐᑦ ᖃᐅᔨᒪᔭᐅᓪᓗᑎᒃ ᖃᐅᔨᓴᕐᑕᐅᖃᑦᑕᐃᓐᓇᕐᑐᑦ ᓱᕋᒃᐸᓪᓕᐊᖏᓐᓂᖓᓂᒃᓗ 
ᓇᓗᓇᖏᑦᑐᖅ ᐊᕋᒍᒐᓴᒃᓄᑦ. ᐃᒥᐅᑦ ᐱᐅᑎᒋᓂᖓ ᖃᐅᔨᓴᕐᑕᐅᔪᖅ ᑯᖕᓂᖓᓂᑦ ᐊᑭᓐᓇᖓᓂ ᑕᓯᐅᑦ 
ᑯᕕᕐᑕᕐᕕᕕᓂᖅ ᑐᖔᓃᑦᑐᖅ ᑭᒃᓕᒋᔭᕆᐊᖃᕐᑕᖓᑕ ᐊᐅᒪᒐᓗᐊᕐᑎᓪᓗᒍ ᐊᐅᔭᒃᑯᑦ 2018. 
ᖃᐅᔨᒪᔾᔪᑕᐅᔪᖅ ᐊᑐᑎᖃᕐᓂᖓᓂᒃ ᖁᐊᖑᐃᓐᓇᕐᓂᖓᓂᒃᓗ ᖄᕆᔭᖓ ᖁᐊᖑᑎᑦᑏᓐᓇᕐᑐᖅ.   

ᐃᓱᒪᒋᔭᐅᔪᖅ, ᖃᖓᖕᖑᕐᐸᓪᓕᐊᓗᓂ, ᓂᓚᖑᕐᐸᓪᓕᐊᓂᐊᕐᓂᖓᓂᒃ ᖁᐊᕐᐸᓪᓕᐊᖏᓐᓇᕐᓗᓂᓗ 
ᑭᒃᓕᖓᓂᑦ. ᓂᓚᐅᓕᕐᓂᖓᓂᒃᓗ ᑕᑯᔭᐅᓚᐅᕐᑐᖅ ᖃᐅᔨᓴᕐᑎᓪᓗᒋᑦ ᖄᖓᓂᑦ ᐊᒻᒪᓗ ᖃᐅᔨᓴᕐᕕᐅᔪᒥᑦ 
2018.  ᐃᔾᔪᓂᖓ ᓂᓚᐅᑦ ᖁᐊᕐᐸᓪᓕᐊᓗᓂ ᐃᔾᔪᕐᑎᑉᐸᓪᓕᐊᓗᓂ ᐱᐅᓯᕙᓪᓕᐊᑐᐃᓐᓇᕐᓂᐊᕐᑐᖅ, 
ᐊᑎᖔᖓᓃᑦᑐᖅ ᖁᐊᕐᐸᓪᓕᐊᑐᐃᓐᓇᕐᓂᐊᕐᑐᖅ. ᓴᓇᔭᐅᒃᑲᓐᓂᕆᐊᖃᓚᐅᖏᑦᑐᖅ ᖄᖓ ᒫᓐᓇᐅᔪᖅ, 
ᑭᓯᐊᓂ, ᑕᑯᔭᐅᖃᑦᑕᐃᓐᓴᕆᐊᖃᕐᑐᖅ ᖃᐅᔨᓴᕐᑕᐅᕙᒃᓗᓂ ᖃᓄᐃᓕᕙᓪᓕᐊᖏᒃᑲᓗᐊᕐᒪᖔᑦ.  



ᑲᓐᔩᑯ ᐅᔭᕋᒃᑕᕐᑎᑦ Canzinco Mines Ltd., ᓇᓂᓯᕕᒃ ᐅᔭᕋᒃᑕᕐᕕᒃ ᓄᓇᕗᑦ ᒫᔨ 11, 2019 
2018 ᐊᕋᒍᑕᒫᑦ ᐅᔭᕋᓕᕆᓂᕐᒧᑦ ᖃᐅᔨᓴᕐᓂᖅ ᐱᓕᕆᐊᒃᖑᔪᖅ ᓈᓴᐅᑕ.: 0255029 

BGC ENGINEERING INC.  

ᐊᐅᒪᓂᖓ/ᐅᔭᕋᒃᑕᕐᑕᐅᔪᕕᓃᑦ ᐅᔭᕋᑐᐃᓐᓇᐃᑦ ᖁᐊᒃᑲᓐᓂᕐᓂᖏᑦ  

ᖁᐊᒃᑲᓐᓂᕐᓂᖓ ᐊᐅᒪᓂᖓ ᖄᖓᓃᑦᑐᖅ ᖃᐅᔨᓴᕐᕕᐅᔪᒥᓗ ᑲᒧᓯᕙᓪᓕᐊᑦᑎᐊᕐᑐᖅ, ᑕᐅᓄᖓ 
ᖁᐊᕐᐸᓪᓕᐊᓂᖓ ᓇᓗᓇᖏᑦᑐᖅ ᑕᐃᒪᖓᑦ 2017. ᑕᒪᕐᒥᒃ ᐊᐅᓚᓂᖓᓂᒃ ᖃᐅᔨᓴᕈᑎᑦ ᖄᖓᓂ ᐊᒻᒪᓗ 
ᐱᖓᓱᑦ ᑕᓪᓕᖏᓐᓂ ᖃᐅᔨᓴᕈᑎᑦ ᖁᐊᒃᑲᓐᓂᕐᓯᒪᔪᑦ ᓂᒃᓚᓱᒃᐸᓪᓕᐊᑎᓪᓗᒍ ᒪᓂᕋᕐᒧᑦ ᖃᓂᓐᓂᕐᓴᐅᓂᖓ 
ᑭᒃᓕᖓᓂᓪᓗ ᐃᓗᒻᒧᑦ ᖁᐊᕐᐸᓪᓕᐊᓪᓗᓂᑕᕙᖓᓂ ᓯᓇᕆᓚᐅᕐᑕᖓᓂᑦ ᑕᓯᕕᓂᕐᒥᑦ. ᑖᒃᑯᐊ ᐊᐅᒪᓂᖏᑦ 
ᐱᔾᔪᑎᖃᕐᑐᑦ ᐃᒪᐅᓂᖃᕐᓂᖓᓄᑦ ᖁᐊᕐᓯᒪᖏᑦᑐᒥᒃ ᐃᓗᐊᓂ.    

ᐊᐅᒪᓂᖃᖏᓐᓂᖓ (ᓲᕐᓗ ᐊᒃᑕᕐᕕᒃ, ᐅᔭᕋᒃᑕᕐᕕᕕᓂᕐᓗ), ᖁᐊᕐᐸᓪᓕᐊᔪᕐ ᐃᓗᐊ ᓂᒃᓚᕐᐸᓪᓕᐊᓂᖓ 
ᒪᓕᒃᖢᒍ, ᒪᓂᕋᖓ ᖁᐊᕐᐸᓪᓕᐊᑎᓪᓗᒍ.  

ᐅᔭᕋᒃᑕᕐᕕᒃ ᐳᓚᑕᕐᕕᖓ, ᑲᑕᒐᔾᔭᐃᒃᑯᑎ ᖃᓇᖓ, ᖃᑦᑎᒃᓯᓕᕐᓯᒪᔪᓪᓗ  

ᓴᐅᔭᐅᓯᒪᓂᖓ ᐳᓚᑕᕐᕕᐅᑦ ᑲᔪᓯᑦᑎᐊᕐᑐᖅ ᓱᕋᒃᐸᓪᓕᐊᖏᑦᑐᖅ. ᓄᑦᑕᖓ ᑲᓇᖕᓇᖓᓂ ᐳᓚᑕᕐᕕᕕᓂᖓᓂ 
ᖃᓇᖓ ᓱᕋᒃᐸᓪᓕᐊᖏᑦᑐᖅ ᑕᐃᒪᖓᑦ 2011. ᓴᓇᔭᐅᒃᑲᓐᓂᕆᐊᖃᖏᑦᑐᖅ ᑭᓯᐊᓂ 
ᖃᐅᔨᓴᕐᑕᐅᖏᓐᓴᕆᐊᖃᕐᑐᖅ.   

ᑐᐊᐸᒃ ᐊᒻᒪᓗ ᑐᐊᐸᒃᑕᕐᕕᐅᔪᖅ  

ᑕᑯᓕᒫᕐᖢᒍ, ᑐᐊᐸᒃ ᖄᓕᕈᑕᐅᔪᖅ ᓱᕋᒃᐸᓪᓕᐊᖏᑦᑐᖅ ᐃᒥᕈᕐᐸᓪᓕᐊᓇᓂᓗ ᑐᐊᐸᒃᑕᕐᕕᕕᓂᖅ. 
ᓴᓇᔭᐅᒃᑲᓐᓂᕆᐊᖃᖏᑦᑐᖅ.   


